
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

একদিন



একদিন একা বসি, শিরে রাখি কর,

একমনে করি যবে কবিতা বয়ন,

শব্দের কুসুম করি স্মৃতিতে চয়ন,—

সহসা ফুলের গন্ধে ভরে’ গেল ঘর।

তখন ছিল না কিছু ইন্দ্রিয়গোচর,

সুপ্ত ভাব, ত্যজি মোর হৃদয়-শয়ন,

উঠেছিল সেই ক্ষণে মেলিয়া নয়ন,—

ফুলের নিঃশ্বাস প’ল চুলের উপর॥


লিখিয়াছি সবে যবে দুই চার ছত্র,

নীলাব্জ আভায় হ’ল সুরঞ্জিত পত্র।

শেষে যেই মিলে গেল অন্তিম চরণ,

অধরে মিলিল এসে ফুলের অধর,

চোখেতে ফুলের হেরি রক্তিমবরণ,

কাণে শুনি প্রিয়া-কণ্ঠ-গলিত আদর!

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৩:৪২টার সময়, ৪ জানুয়ারি ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








